
 

የ 2017 Get Moving/Recreation for All የሥራ ማካሄጃ ገንዘብ መመሪያዎችና የብቁነት መስፈርቶች 

በ Seattle Park District በኩል የሚሰጠው የ 2017 Get Moving(GM)/Recreation for All(Rec4All) የሥራ ማካሄጃ ገንዘብ 
(ፈንድ)፣ የጤና እንክብካቤና የሃብት ደረጃ ልዩነት ባሉባቸው ሰፈሮች ውስጥ የመርጃ ምንጫቸው ዝቅተኛ ለሆነ ማህበረሰቦች፣ 
በባህላዊ ተስማሚ ለሆኑ ለአካላዊና ለኑሮ ደረጃ ማሻሻያ ፕሮግራሞች ማካሄጃ እንዲሆን፣ በአካባቢው ለሚገኙ ለትርፍ ላልቆሙ 
ድርጅቶች፣ ትናንሽ ድርጅቶች፣ እንዲሁም ለማህበረሰብ ቡድኖች ድጋፍ ያደርጋል። የዚህ የማህበረሰብ ሥራ ማካሄጅዳ ገንዘብ 
ስጦታ ዓላማ፣ የፈጠራና ዘላቂ የሆኑ ፕሮግራሞችን በመጠቀም በ Seattle Parks and Recreation እና በማህበረሰቡ ውስጥ 
ያለውን አብሮ የመስራት ዝምድና የበለጠ ለማጠንከር ነው። 

1. ብቁነት 

ማን ማመልከት ይችላል? 

 በአካባቢው የሚገኙ የማህበረሰብ ቡድኖች* 

 በተጠቀሱት ሰፈሮች ውስጥ የሚሰሩ ትናንሽ ድርጅቶች (ከ $100,000 በታች ገቢ ያላቸው)  

 ያለ-ትርፍ-የሚሰሩ ድርጅቶች 

 አማልካቾች ለአንድ ፕሮጀክትና ለአንድ-ግዜ ብቻ የሚደረግ ልዩ ዝግጅት፣ ለሁለቱም ማመልከቻ ማስገባት ይችላሉ። 

አመልካች ቡድኖች የ 501(C) (3) ለትርፍ ያልቆሙ ድርጅቶች ወይም በአንድ የፊስካል ወኪል የሚገለገሉ መሆን 
አያስፈልጋቸውም።  

ሥራ ማካሄጃ ገንዘቡ ከተሰጣቸው፣ ቡድኖቹ የ City of Seattle የንግድ ፈቃድ እና ተገቢው የላያቢሊቲ የመድን ዋስትና 
እንዲኖራቸው ያስፈልጋል።  

 

***ብቁ ያልሆኑ አካሎች፥ የመንግስት ኤጀንሲዎች፣ ዩኒቨርስቲዎችና የፖለቲካ ቡድኖች።  

ብቁ የሚባሉ ፕሮጀክቶች ማሟላት ያለባቸው፥ 

 በፕሮጀክቱ ውስጥ የሚሳተፉ የማህበረሰብ አጋሮች ያላቸው መሆን፣ 

 ዓብይ የአካላዊ እንቅስቃሴ ተግባር ያለው የስራ ክፍል ያላቸው መሆን፣ 

 የሚከተሉትን ለማቀፍ በሚያስችል መልኩ፣ ከ Rec4All ጋራ ፕሮግራማቸውን ጎን ለጎን ማሰማራት፥ በአካል ለታጎሉ፣ 
ለ LGBTQ፣ በተለያዩ የትውልድ ደረጃ ውስጥ ላሉና ለቤተሰቦች፤ 

 ለህዝብ ነጻና ክፍት መሆን፤ 

 በሲያትል ከተማ ውስጥ በየካቲት 1 እና ታህሳስ 15, 2017 መሃል መካሄድ ይኖርበታል  

 የ Seattle Park and Recreation የተልዕኮ ቃል መመሪያን መከተል፥ የ Seattle Park and Recreation ለመጫወት፣ 
ለመማር፣ ለማሰላሰል እንዲሁም ማህበረሰብን ለመገንባት ተስማሚና ከአደጋ የተጠበቁ እድሎችን ያቀርባል፣ እንዲሁም፣ 
ለመሬቱ ኃላፊነት የተሞላበት ጥበቃን ያራምዳል። 

 ድርጅቶች የ Seattle Parks and Recreation's Business Service Center (BSC) እስካሁን ድረስ ያልተከፈሉ 
ምንም ዕዳዎች ወይም የተሰጣቸው የእርዳታ ገንዘብ ሊኖራቸው አይችሉም። 

 ድርጅቶች በአንድ የሥራ ማካሄጃ ገንዘብ በሚሰጥበት የጊዜ ክልል ውስጥ አንዴ ብቻ ማመልከቻ ማስገባት ይችላሉ። 
ብቁ የሚሆኑ ቡድኖች፣ ልዩ ለሆኑ ፕሮጀክቶች በ Get Moving እና Recreation for All በሁለቱም ማመልከቻ 
ማስገባት ይችሉ ይሆናል፣ ፕሮጀክቶቹ የእያንዳንዱን የብቁነት መስፈርቶች እስካሟሉ ድረስ።  አንድ ፕሮጀክት ለ Get 
Moving እና Recreation for All የሥራ ማካሄጃ ገንዘብ (ፈንድ) ለማግኘት ብቁ ከሆነ፣ ማመልከቻው ለሁለቱም 
ፕሮግራሞች ገቢ ሊሆን ይችላል ግን የሥራ ማካሄጃ ገንዘቡን የሚያገኘው ከአንዱ ብቻ ነው (ከሁለቱም ፕሮግራሞች 
አይደለም)።                  
 
 

 



 

2. ለሥራ ማካሄጃ ገንዘብ (ፈንድ) ቅድሚያ የሚሰጣቸው አካባቢዎች  

ለሥራ ማካሄጃ ገንዘብ ቅድሚያ የሚሰጣቸውን አካባቢዎችን የሚወክሉ ቡድኖችን ለይተው የሚያውቁ ፕሮጀክቶች ከፍተኛ 
ትኩረት ይሰጣቸዋል፥  *Get Moving Priority **Recreation for All Priority 

 ነጭ ያልሆኑ የሌላ ቀለም ሰዎች 

 ኢሚግራንት/ስደተኛ ሕዝቦች 

 ወጣቶች/ታዳጊ ወጣቶች (በዳዴ የሚሄዱ ህጻናትን ጨምሮ)*  

 ወጣት ጎልማሳዎች (19-50 ዓመት)** 

 በእድሜ የገፋ ያሉ ጎልማሳዎች 50+ 

 በአካል የታጎሉ ሰዎች 

 የተለያዩ የትውልድ ደረጃዎችን የሚያቅፉ** 

 LGBTQIA                         

3. የሥራ ማካሄጃ ገንዘብ መወሰኛዎች 

ለሥራ ማካሄጃ ገንዘብ ስጦታ ብቁ የሚሆኑ ነገሮች፥ ለአስተማሪ ክፍያዎች፣ ለገበያ ማስተዋወቂያና የማገዣ ክፍያ፣ ለፕሮጀክት 
አስተዳደርና ቅንብር/የአስተዳደር ወጪዎች፣ የመሳርያ አቅርቦቶች፣ የመሳርያ ኪራይና ለአካል ጥንካሬ ምስክር ወረቀትንም ጨምሮ 
ሊኖሩ የሚችሉ ሌሎች ከዝግጅት ጋራ ለሚዛመዱ ወጪዎች፣ ወዘተ። በትርዒቱ/ፕሮግራሙ ወቅት ላይ፣ ከበጀቱ ውስጥ ከ 10% 
በላይ ከምግብ ጋራ ለሚዛመዱ ወጭዎች መዋል የለበትም።  

የሥራ ማካሄጃ ገንዘብ ስጦታው ለሚከተሉት መዋል አይኖርበትም፥ ለድርጅታዊ አስተዳደር ወጪዎች፣ ለጉዞ ወይም ከጉዞ ጋራ 
ለሚዛመዱ ወጪዎች፣ ለሥራ ማካሄጃ መዋጮ፣ ወይም ስጦታዎች። ይህም ኪራይን፣ ማይሌጅ፣ የፐርሶኔል ጥቅማ ጥቅሞችን፣ 
ወዘተ ያጠቃልላል።  

አመልካቾች እስከ $15, 000 ለሚሆን መጠን ማመልከቻ ይችላሉ 

 
ለፕሮጀክቱ መሟላት ያለባቸው መስፈርቶች 
ለማህበረሰቡ የሚቀርቡትን ጤናማ ተግባሮችንና አገልግሎቶችን ከፍ ለማድረግ የሚያስችሉ አዳዲስ የፈጠራ አጋርነትን ለመገንባት 
በ Seattle Parks and Recreation እና በማህበረሰብ ድርጅቶች መሃል የትብብር የሥራ ግንኙነትን መመስረትና ማጠናከርም 
ግባችን ነው። 
 
የፕሮጀክቱ መስፈርቶች የሚከተሉትን ያጠቃልላሉ፥ 
•   የፕሮጀክት የጥራት ደረጃ፥ ግልጽ፣ በአካል እንቅስቃሴ ተግባር ተካፋይነትን፣ ጠንካራ የማህበረሰብ ግንኙነቶችን 

የሚያራምድና ለማህበረሰቡ እውነተኛ የሆነ በጥሩ ሁኔታ የተወጠነ ፕሮጀክት። 

•   በማህበረሰቡ ላይ የሚያስከትለው ለውጥ፥ የፕሮጀክቱ እቅድ የተሰበጣጠሩና አገልግሎት በሚገባ የማይደርሳቸውን 
ማህበረሰቦችን የሚያዳርስ የማህበረሰብ ተሳታፊነትን የሚጨምሩ ሁነኛ ጥረቶችን ይገልጻል። ለሚገለገለው ማህበረሰብ 
ሊለካ የሚችል ለውጥ መኖሩን በተግባር ያሳያል። 

•  የመተግበር አቅሙ፥ ድርጅቱ/የማህበረሰብ ቡድኑ/የንግድ ድርጅቱ ፕሮግራሞችን፣ ተግባሮችን እና/ወይም ሌላ(ሎች) 
ዝግጅትን(ቶችን) በማካሄድ የተረጋገጠ ውጤት ያለው እና/ወይም ለፕሮግራሙ ወይም ዝግጅቱ በስኬታማነት ውጤት 
የማምጣት ችሎታውን በተግባር ያሳየ መሆኑ፤ የማህበረሰቡ ተሳታፊነትና ድጋፍ ማስረጃ፤ እንዲሁም ለፕሮግራሙ 
ወይም ለዝግጅቱ የሚሆን ግልጽ፣ ተግባራዊ የሚሆን በጀት ማቅረብ። 

•  ቀጣይነቱ፥ ከሥራ ማካሄጃው ገንዘብ የስጦታ ጊዜ ክልል ባሻገር ፕሮግራሙን እንዲቀጥል የሚያደርግ እቅድ ያላቸው 
ፕሮጀክቶች፣ ማለትም፣ አጋርነትን ማጠናከር፣ በገንዘብ ያልሆኑ ስጦታዎች፣ የተገቢነት ምስክር ወረቀትና ለጋራ ለውጥ 
ለሚያመጡ ነገሮች ተባብሮ መስራት።   

 

 



 

ማመልከቻ የሚገባበት መጨረሻ ቀንና መረጃ 

እባክዎን ቢያንስ በ 11-ነጥብ ፎንት ተጠቅመው በታይፕ ይጻፉ 

አመልካቾች በኦንላይን (እዚህ ላይ ክሊክ ያድርጉ) ማመልከቻቸውን እንዲሞሉ ይበረታታሉ፣ ቢሆንም በወረቀት ተሞልተው የሚገቡ 
ማመልከቻዎችም ተቀባይነት አላቸው።  በወረቀት ሞልተው ማመልከቻ የሚያስገቡ ከሆነ፣ በፖስታ ይላኩ ወይም በእጅ ይዘው ሊመጡ/ 
FedEx/UPS ሊልኩ ይችላሉ፥  
 
Seattle Parks and Recreation   
C/O  Get Moving/Recreation for All 
4209 W. Marginal Way SW 
Seattle, WA  98106  
ኢሜይል፥  sprfunds4all@seattle.gov   
ፋክስ፤ 206-615-1813 
 
አስፈላጊ፥ ሁሉም ማመልከቻዎች መመለስ ያለባቸው፣ በኦንላይን፣ እስከ 11 ከሰዓት ባለው ግዜ ውስጥ፣ በኢሜይል እስከ 11 ከሰዓት ባለው 
ግዜ ውስጥ፣ እስከ 5 ከሰዓት ባለው ግዜ ውስጥ መድረስ እና/ወይም እስከ ሰኞ፣ ጥቅምት 24, 2016 ባለው ግዜ ውስጥ የፖስታ ማህተም 
የተመታበት መሆን ይኖርበታል። በተቻለ መጠን በኢሜይል ቢላክ ይመረጣል።  እባክዎን ፊርማ የተፈረመበት አንድ ኮፒ ያስገቡ። 
 

ለ 2017 የሥራ ማካሄጃ ገንዘብ ማመልከቻዎች እስከ ጥቅምት 24 ባለው ግዜ ውስጥ መድረስ አለባቸው።   

 

የማመልከቻ ግምገማና ማስታወቅያ 
ለትርፍ ያልቆመ ድርጅት አባሎች፣ ማህበረሰቡና የ Seattle Parks and Recreation ተወካዮች የተውጣጣ ገለልተኛ የሆነ 
ኮሚቴ፣ ማመልከቻዎቹን በፕሮግራሙ የመመዘኛ ነጥቦችና በታቀደው የሥራ ማካሄጃ ገንዘብ ስጦታ መጠን መሰረት፣ 
ማመልከቻዎችን አጥንተው ግምገማ ያደርጋሉ። የሥራ ማካሄጃ ገንዘብ ስጦታ ማስታወቅያዎች እስከ ታህሳስ 2016 መጨረሻ 
ድረስ ይላካሉ። 

 

 

 

 

 

 

 

 

https://seattlepark.cgweb.org/

